
Drejtori për Ekonomi dhe Zhvillim, z. Valon Pacolli, ka
pritur në takim përfaqësuesin e Dhomës së Tregtisë dhe

Industrisë së Kosvës, z. Arsim Selmonmusaj me të cilin ka
nënshkruar një memorandum bashkëpunimit me qëllim të

shkëmbimit dhe ofrimit të këshillave profesionale për
bizneset në fusha të ndryshme, si dhe asistimit,

promovimit dhe përkrahjes së bizneseve.
 

Drejtori Pacolli ka falënderuar përfaqësuesit nga Dhoma e Tregtisë dhe
Industrisë së Kosovës për gatishmërinë dhe bashkëpunimin me qëllim të
krijimit të një ambienti të mirë të të bërit biznes në Komunën e Lipjanit,
pasi që tashmë edhe janë siguruar kushtet në Zonën Ekonomike në Qylagë
dhe ofrohet mundësi e mirë për investitorët.



Nënkryetari i Komunës së Lipjanit z. Diamant Bytyqi ka qëndruar
në MAPL, ku së bashku me ministrin z. Elbert Krasniqi ka

nënshkruar marrëveshje bashkëfinancimi për realizimin e
rregullimit të shtratit të lumit në fshatin Medvec. Ky projekt do të
realizohet me bashkëfinancim në mes të Komunës së Lipjanit dhe

MAPL-së, i cili ka vlerën financiare 80,890.00€, ku MAPL-ja ka
ndarë 50,000.00€ ndërsa Komuna e Lipjanit ka ndarë

30,890.00€.
 

Nënkryetari Bytyqi ka falenderuar ministrin Krasniqi për
mbështetjen e ofruar në realizimin e këtij projekti i cili është tejet
i rëndësishëm pasi që përmes projekteve të tilla të kontribuoi në
ruajtjen e ambientit, por edhe në mirëqenien e qytetareve tanë,
ka thënë ndër të tjera Nënkryetari Bytyqi.



Nënkryetari i Komunës së Lipjanit z. Diamant Bytyqi së
bashku me drejtorin për Ekonomi dhe Zhvillim z. Valon Pacolli

kanë nënshkruar marrëveshje bashkëpunimi me drejtorin
ekzekutiv të Institutit Riinvest z. Alban Hashani, për zbatimin

e procedurave të vlerësimit të qeverisjeve lokale dhe
certifikimit me mjedis të favorshëm biznesi (BFC SEE).

 
 

Nënkryetari Bytyqi ka falënderuar përfaqësuesit e Institutit Riinvest
për bashkëpunimin dhe ka potencuar përkushtimin e komunës së
Lipjanit në krijimin e mjedisit sa më të favorshme për investimin e
bizneseve në Lipjan. Ai ka theksuar se është arritur që përmes
politikave të saj ti krijoj një sërë masash lehtësuese për biznese në
Komunën e Lipjanit në mënyrë që këto masa ti avancojmë edhe më
shumë, ka thënë ndër të tjera Nënkryetari Bytyqi.



Nënkryetari i Komunës së Lipjanit z. Diamant Bytyqi ka pritur në
takim përfaqësuesin nga OSBE z. Boshko Stanovski, me të cilat
shkëmbyen informata rreth marrëveshjeve ndërkomunale, ku
OSBE është duke e zhvilluar një hulumtim për sigurimin e një

procesi me të mirë të bashkëpunimit ndërkomunal.
 

Nënkryetari Bytyqi dhe përfaqësuesit nga OSBE gjatë këtij
diskutimi kanë dal me disa rekomandime të nevojshme për

ndryshimin dhe plotësimin e ligjit për bashkëpunim ndër
komunal.



Disa anëtare të Grupit të Grave në Lipjan, të kryesuar nga
Hyra Bytyqi kanë vizituar Sos fshatin e fëmijëve të

Kosovës në të cilin përkujdesen për fëmijët që kanë
humbur kujdesin prindëror.

 
Anëtarët e Grupit të Grave në Lipjan përmes një iniciative humane kanë
grumbulluar një shumë simbolike të të hollave me vlerë rreth 500 euro për
Sos fshatin të cilat i dhuruan sot gjatë vizitës, ku edhe patën rastin të
shohin nga afër Sos nanat, ambientin, kujdesin, përkushtimin, dashurinë
që ju dhurohet aty fëmijëve të cilët kanë nevojë për përkujdesje familjare.



Nis fushata e korrje-shirjeve në komunën e Lipjanit 
edhe zyrtarisht ka filluar fushata e korrje-shirjeve në Komunën e

Lipjanit për vitin 2023.
 

Këtë fushatë nga afër e ka përcjellur edhe drejtori i Bujqësisë, Pylltarisë dhe Zhvillimit
Rural në Komunën e Lipjanit, z. Rexhep Rexhepi.“Fermerët lipjanas i përgëzoj për punën
dhe përkushtimin e tyre, duke uruar të kemi rendimente të larta të prodhimit dhe të
korra të bereqetshme”, është shprehur drejtori Rexhepi.
Ai ka theksuar se aktualisht në Komunën e Lipjanit sipas shënimeve që ka drejtorati i
bujqësisë, janë mbjellur 5500 hektar grurë , në teren janë duke operuar mbi 120
autokombanja dhe rendimentet për këtë vit sillen rreth 4000 deri 4500 kg grurë për
hektar.
Sipas rekomandimit të Ministrisë së Bujqësisë, Pylltarisë dhe Zhvillimit Rural, çmimi i
korrje – shirjes për një hektar në këtë vit është 130 euro.



Nënshkruhen kontratat me përfituesit nga Komuna e
Lipjanit në projektin me organizatën “Help”

Në sallën e Kuvendit të Komunës së Lipjanit, është bërë nënshkrimi i
kontratave me 20 përfituesit e granteve nga Komuna e Lipjanit dhe
organizata Help. Gjatë ceremonisë së nënshkrimit të kontratave i
pranishëm ishte edhe Kreytari i Komunës, Imri Ahmeti, i cili uroi përfituesit
dhe njëkohësisht ka falenderuar organizatën “Help” që ka përzgjedhur
Komunën e Lipjanit për implementimin e këtij projekti, duke shtuar se do të
vazhdojë të mbështes edhe me tutje zhvillimin e ndërmarrësisë në Lipjan.
Ky projekt nga Komuna e Lipjani është financuar me 40% të shumës totale.



Në ambientet e bibliotekës së qytetit, është mbajtur një
takim konsultues me të rinjtë e komunës së Lipjanit.

 

Përfaqësues nga Komuna e Lipjanit, UNICEF dhe zyra e BE në
Kosovë dhe një numër i të rinjëve lipjanas kanë diskutuar mbi
nevojat, sfidat, mundësitë dhe ndryshimet që duhen të bëhen
për zhvillimin e punës vullnetare të të rinjtë.



Nënkryetari i Komunës së Lipjanit Diamant Bytyqi i
shoqëruar nga bashkëpunëtorët e tij, në nderim të

përvjetorit të rënies së Dëshmorit Sadik Shala, kanë bërë
homazhe dhe kanë vendosur buqeta me lule në varrezat e

dëshmorëve në “Kompleksin Memorial” në Kleqkë.



Kryetari Ahmeti ka pritur në takim gjeneralin e brigadës
së KFOR-it z. Jozsef Szpisjak

 

Kryetari i Komunës së Lipjanit, z. Imri Ahmeti, së bashku me bashkëpunëtor  në zyrën e
tij ka pritur, gjeneralin e brigadës së KFOR-it z. Jozsef Szpisjak të shoqëruar me
bashkëpunëtorë nga përfaqësuesit e KFOR-it Turk të cilët janë të vendosur në Lipjan.
Temë kryesore e këtij takimi ishte çështja e sigurisë në Komunën e Lipjanit si dhe
bashkëpunimit ndër institucional.
Kryetari Ahmeti ka biseduar rreth sigurisë në Komunën e Lipjanit dhe e ka vlerësuar si
shumë të rëndësishme praninë e KFOR-it duke theksuar se institucionet e Komunës së
Lipjanit janë të përkushtuar që të krijojnë një ambienti të qetë e paqësor për të gjithë
qytetarët e komunës tonë. Nga ana tjetër, gjenerali i brigadës së KFOR-it z. Jozsef
Szpisjak ka uruar Kryetarin Ahmeti për objektin e ri të administratës komunale si dhe
ka shprehur përkushtimin e thellimit të bashkëpunimit jo vetëm në sferën e sigurisë,
por edhe në fusha të tjera me interes për qytetarët e Komunës së Lipjanit.
Në fund të takimit në shenjë respekti dhe mirënjohjeje Kryetari Ahmeti dhe gjenerali i
KFOR-it Szpisjak kanë shkëmbyer pllakat me stemat e institucioneve përkatëse.



Apel për qytetarët!
 

Të dashur qytetarë dëmtimi i aseteve dhe investimeve publike
është dukuri e shëmtuar e që nuk duan zhvillimin e komunës
tonë, ditëve të fundit janë shpeshtuar dëmtimet e investimeve
në shumë lokalitete. Veprimet e tilla janë të dënueshme dhe
kërkojmë nga organet e rendit të gjenden keqbërësit. Kërkojmë
që bashkë të kujdesemi për mirëmbajtjen dhe ruajtjen e
ambientit dhe investimeve publike.
Komuna e Lipjanit apelon të gjithë qytetarët që të përkujdesën
sa më shumë për hapësirat publike që gjenden në qytetin e
Lipjanit.

 



Mbahet mbledhja e radhës e Komitetit për
Komunitete

Komiteti për Komunitete, nën kryesimin e Skender Bikliqit, në
kuadër të mbledhjes së 16 – të me radhë ka zhvilluar një vizitë
pune në vendbanimin ku jetojnë komuniteti ashkali në Medvec.
Në këtë vizitë ishte edhe nënkryetari i komunës për komunitete,
z. Lulzim Qerimi i cili ka njoftuar anëtarët e komitetit për punët që
janë duke u zhvilluar në Medvec dhe me sfidat me të cilat po
ballafaqohet komuniteti ashkali në këtë vendbanim.



Komuna e Lipjanit përfituese e dy autofshisave për
pastrim nga Granti i Përformancës Komunale

 

Nënkryetari i Komunës së Lipjanit z. Diamant Bytyqi së bashku me drejtorin
e shërbimeve publike, mbrojtje dhe shpëtim z. Burim Rrustemi, kanë
pranuar donacion dy autofshisa në kuadër të skemës nga Gara për Mjedis
të Pastër dhe Granti i Përformancës Komunale.
Nënkryetari Bytyqi, gjatë nënshkrimit të kësaj marrëveshje, ka theksuar se
këto pajisje do të jenë në shërbim të njësisë operative të Pastrimit në
Lipjan, për grumbullimin e mbeturinave, me të cilat do bëhet avancim i
mëtutjeshëm i shërbimeve publike në qytetin e Lipjanit.



KPF zhvilloi punimet e mbledhjes së 18-të me radhë
 

Nën udhëheqjen e Kryesuesit të Kuvendit të Komunës, Daut Azemi, në
sallën e takimeve në Komunën e Lipjanit është mbajtur mbledhja e 18–të e
Komitetit për Politikë dhe Financa (KPF).
Me këtë rast, u diskutuan pikat e rendit të ditës të parapara për këtë
mbledhje.
Nga ana tjetër anëtarët e KPF-së, kanë shqyrtuar të gjitha pikat e rendit të
ditës dhe i kanë rekomanduar ato për seancën e radhës të Kuvendit të
Komunës që mbahet më 28 korrik 2023.



Kryetari i Komunës z. Imri Ahmeti, ka vizituar punimet në
implementimin e projektit të izolimit eifiçient që po zhvillohen në

objektin shumë banesor në qendër të qytet përkatësisht në
sheshin “Adem Jashari”.

 

Me këtë rast, Kryetari z. Imri Ahmeti, theksoi se me renovimin e këtij objekti i cili
përfshinë një numër të konsideruar të banesave të qytetarëve tanë, padyshim do të
ndikoj në një jetë sa më të mirë dhe me një kosto më të lirë dhe efiçiente për qytetarët
lipjanas, por gjithsesi që me përfundimin e këtij projekti qyteti ynë do të marrë edhe
një pamje më të bukur. Ky projekt po realizohet me mjetet financiare të fituar nga
granti i përformancës komunale. Kryetari Ahmeti po ashtu vizitën e tij e vazhdoi në
fshatin Gllogovc për të parë nga afër punimet e sallës sportive e cila është drejtë
finalizimit. Kryetari z. Imri Ahmeti vizitoi edhe punimet tek sallat e sporteve në Banullë
dhe në shkollen “Ismail Luma”, në Lipjan, ku dhe potencoi se me ndërtimin e këtyre
hapësirave po kompletohet infrastruktura sportive, përveq fushave të hapura sportive
në shkollat dhe vendbanimet e ndryshme të Komunës së Lipjanit do të kenë edhe sallat
sportive në mënyrë që t’ju krijuar kushte të përshtatshme për zhvillimin e aktiviteteve
sportive të nxënësve dhe qytetarëve.



Asfaltohet rruga  Vehbi Kozhani në fshatin Ribar të
Madh

Sead Aliu, drejtor i Infrastrukturës në Komunën e Lipjanit,
ka thënë se gjatë ditëve në vijim pritet të asfaltohen edhe
shumë rrugë tjera nëpër vendbanimet e ndryshme të
Komunës së Lipjanit e të cilat do e bëjnë më të lehtë
qarkullimin e qytetarëve.



Mërgata Fest & Sport – Lipjan
 

Qytetarë të shumtë ishin pjesë e aktiviteteve të ndryshme sportive dhe muzikore të
organizuara nën patronatin e Kryetarit të Komunës, Imri Ahmeti në kuadër të “Mërgata
Fest & Sport”, në sheshin “Adem Jashari” në Lipjan.
Mbrëmë në naten e parë të këtij organizimi performuan Alban Mehmeti, Taulant
Sllamniku, Grupi i Valltarëve Lipjani,
Po ashtu janë zhvilluar edhe aktivitete të ndryshme sportive, ku fillimisht është bërë
parakalimi i çiklistëve si dhe janë zhvilluar edhe lojra me karakter garues siç është ping
– pong, shah, shigjetari flippera etj.
Këtë festë të madhe me shumë aktivitete sportive dhe muzikore Komuna e Lipjanit
synon ta bëjë tradicionale për nderë të Ditëve të Mërgatës.



Kuvendi i Komunës së Lipjanit ka mbajtur
mbledhjen e 21-të

 

Kuvendi i Komunës së Lipjanit ka zhvilluar punimet e mbledhjes së 21-të me radhë dhe
ka përmbyllur sezonen e parë të vitit 2023 ku dhe me shumicë votash u aprovuan të
gjitha pikat e rendit të ditës.
Kryetari i Komunës së Lipjanit, Imri Ahmeti, gjatë kësaj seance kanë dhënë sqarime
rreth çështjeve të ndryshme që kanë ngritur anëtarët e Kuvendit të Komunës.
Më pastaj u prezantua raporti i shpenzimeve dhe të hyrave Janar-Qershor 2023.
Për të kaluar edhe tek raporti i auditimit për pasqyrat financiare vjetore të Komunës së
Lipjanit për vitin 2022 si dhe Plani i zbatimit të rekomandimeve të auditorit të pranuara
në raportin final nga Auditori i Zyrës Kombëtare të Kosovës për vitin 2022, të cilin
auditim e ka kryer Zyra Kombëtare e Auditimit.



Edhe një premtim i kryetari Ahmeti drejt finalizimit
Në Sllovi po rregullohen shtigjet e ecjes.

 

Ka filluar  asfaltimi i këtyre shtigjeve dhe punimet nga afër i
kane përcjellure drejtori i Infrastrukturës z. Sead Aliu së
bashku me drejtorin për Ekonomi dhe Zhvillim z. Valon
Pacolli. Gërshetimi i natyrës  me këto shtigje të ecjes  bën që
Sllovia të merr një pamje fantastike.
Ky projekt është investim i Komunës së Lipjanit.

